
ᐅᑯᓄᖓ:  ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ  

ᐅᕙᓐᖓᑦ: ᓈᓕᓂ  ᕙᑕᐸᓕ ᒃ ,  ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖅ CEO 

ᐱᔾᔪᑎᖓ:  ᐅᓂᒃᑳᑦ 2022 ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖅ  

ᐅᓪᓗᖓ:  ᔫᓂ 15, 2023 

 

 

ᐊᕐᕌᒍ ᕿᒥᕐᕈᔭᐅᓂᖓ  

 

• 2022 ᐊᕐᕌᒎᓯᒪᔪᖅ ᐱᔭᕇᖅᑕᐅᓂᖏᓐᓄᑦ ᐊᒥᓱᒐᓚᐃᑦ ᐊᐅᓚᓂᖏᓐᓄᑦ ᐱᓕᕆᔭᐅᔪᑦ  ᐊᒻᒪ ᕿᓂᖅᑐᑦ 

ᐱᕕᔅᓴᖃᕐᕕᔅᓴᐅᔪᒥᑦ ᐊᒻᒪ ᐱᓇᓱᐊᓂᕐᒧᑦ ᒪᓕᑦᑕᐅᔭᕆᐊᓕᓐᓄᑦ ᑐᓐᖓᓂᖃᖅᑐᑦ ᐱᓕᕆᐊᑦ. ᓇᓗᓇᐃᔭᖅᓯᒪᓗᑎ, 

ᑖᒃᑯᐊ ᐱᓕᕆᔭᐅᔪᑦ ᐊᒻᒪ ᐱᓕᕆᐊᑦ ᐱᖃᓯᐅᔾᔨᔪᑦ ᐅᑯᓂᖓ ᑐᖏᓕᕇᓐᓂᖏᑎᒍᑦ:   

o ᓄᑖᑦ ᑐᔅᓯᕋᐅᑎᓕᐅᖅᑐᑦ ᐊᒻᒪ ᐃᓚᒋᔭᐅᔪᑦ, ᐱᖃᓯᐅᑎᓪᓗᑎ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑏᑦ 

ᐃᒪᐃᒍᓐᓇᓕᖅᑐᑦ ᒫᓐᓇ: 

− ᐱᓇᓱᐊᕐᓗᑎ ᐃᕐᖏᓐᓈᕈᑎᒃᑯᑦ ᑕᒪᒃᑭᖏᓐᓄᑦ ᓄᑖᒧᑦ ᐃᓚᒋᔭᐅᓂᕐᒧᑦ ᐊᒻᒪ ᓄᑖᒧᑦ 

ᑭᓪᓕᖃᖅᑎᑕᐅᔪᖅ ᒪᓕᒐᓕᕆᒧᓐᓇᓂᕐᒧᑦ ᓇᓗᓇᐃᒃᑯᑕᖅ; 

− ᑭᒥᕐᓗᒋᑦ ᐃᓚᒋᔭᐅᔪᑦ ᐅᕝᕙᓘᓐᓃᑦ ᑭᓪᓕᖃᖅᑎᑕᐅᔪᖅ ᒪᓕᒐᓕᕆᒧᓐᓇᓂᕐᒧᑦ ᓇᓗᓇᐃᒃᑯᑕᖅ; 

− ᐊᓯᔾᔨᕐᓗ ᖃᓄᐃᓕᖓᓂᖓ ᐅᕝᕙᓘᓐᓃᑦ ᑐᓂᓯᓗᓂ ᓄᖅᑲᕐᓂᕋᓂᕐᒧᑦ; ᖃᒻᒪ 

− ᑐᓴᖅᑎᑦᑎᓗᑎ ᑲᔪᓯᑎᑕᐅᓂᖓᓄ ᒪᓕᒐᓕᕆᓂᕐᒧᑦ ᐃᓕᓐᓂᐊᓂᕐᒧᑦ ᐱᑕᖃᖏᑦᑑᒋᐊᖃᖏᑦᑐᑦ 

ᐃᑲᕐᕋᐃᑦ.  

o ᐊᑕᖏᓕᒫᖅᑐᒍ ᒪᓕᒐᓕᕆᔨᓄᑦ ᐱᖁᔭᖅ, ᐱᕙᓪᓕᐊᑎᑕᐅᓂᖓ ᖃᐅᔨᓴᓂᕐᒧᑦ ᐱᓕᕆᐊᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᔪᒥᑦ ᐊᒻᒪ ᐊᑦᑐᐊᓂᓖᑦ ᓴᓇᕐᕈᓰᑎᑦ ᓱᓇᒃᑯᑕᑦ, ᐱᕙᓪᓕᐊᑎᑕᐅᓂᖓ 

ᐱᖅᑯᓯᓄᑦ ᐱᓕᕆᐊᖃᕈᓐᓇᓂᕐᒧᑦ ᑐᓐᖓᓂᖃᖅᑐᑦ ᐃᓕᓐᓂᐊᕋᔅᓴᐃᑦ, ᑭᖓᓪᓕᖅᐹᒥ ᐋᖅᑭᑦᑕᐅᓂᖏᑦ 

ᐅᖃᓕᒫᒐᐃᑦ ᐊᒻᒪ ᐃᓕᓐᓂᐊᓂᕐᒧᑦ ᐃᓕᓐᓂᐊᖅᑕᐅᓂᐊᖅᑐᑦ ᐃᓚᒋᔭᐅᔪᓄᑦ ᑲᑎᒪᔨᕋᓛᓄᑦ 

ᖃᐅᔨᓴᕐᓂᖃᖃᑦᑕᖅᑐᑦ, ᐱᓇᓱᐊᖅᑕᐅᖏᓐᓇᕐᓂᖏᑦ ᐅᓪᓗᒥᒨᖓᓕᖅᑎᑕᐅᓂᖏᑦ ᐱᑕᖃᕆᐊᖃᖅᑐᑦ 

ᐅᖃᓕᒫᓂᕐᒧᑦ ᑎᑎᕋᖅᓯᒪᔪᓂᑦ ᐊᐅᓪᓛᖅᑕᐅᓂᖏᓐᓄᑦ ᑐᔅᓯᕋᐅᑎᓕᐅᖅᑐᑦ ᐃᓗᓕᖏᑦ 

ᑐᑭᖃᑦᑎᐊᖏᓐᓇᖁᓪᓗᒋᑦ ᐊᒻᒪ ᓴᓇᓯᒪᓂᖓ ᑎᑎᕋᖅᑕᐅᓯᒪᔪᑦ ᑐᓂᔭᐅᔪᑦ ᐊᑕᖐᓗᑎ, ᐊᒻᒪ 

ᑭᖑᓪᓕᖅᐹᒥ ᐱᓕᕆᐊᖑᓂᐊᖅᑐᑦ ᐊᑐᓕᖅᑎᑕᐅᓗᑎ ᐊᔭᐅᖅᑕᐅᓂᖓ ᐃᓚᖓ ss. 57(2) 

ᒪᓕᒐᓕᕆᔨᓄᑦ ᐱᖁᔭᕐᒥᑦ ᐱᔾᔪᑎᖃᖅᑐᓂᑦ ᐱᔪᒪᓂᖃᖅᑐᓂᑦ ᐅᑉᐱᕈᓱᓐᓂᕐᒧᑦ ᑮᓇᐅᔭᒃᑯᕕᒻᒥ 

ᐃᓚᒋᔭᐅᔪᓕᒫᓄᑦ ᐃᒻᒥᑰᖅᑐᑦ ᒪᓕᒐᓕᕆᔩᑦ. 

• ᐅᕙᓂᐅᓕᖅᑎᓪᓗᒍ 2021, ᓄᕙᒡᔪᐊᕐᓇᖅ−19 ᐱᐅᖏᑦᑐᓂᑦ ᐊᑦᑐᐃᓂᖃᓚᐅᖏᑦᑐᑦ ᐅᕙᒍᑦ ᐊᑕᖏᖅᑐᒋᑦ 

ᐃᓚᒋᔭᐅᓂᕐᒧᑦ ᑮᓇᐅᔭᓕᐊᓂᑦ ᓇᓗᓇᐃᖅᓯᔪᑦ ᐱᑕᖃᐃᓐᓇᕆᐊᕐᓂᖏᓐᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᖅᑕᓄᑦ ᐊᒻᒪ 

ᐃᑲᔪᓂᕐᒧᑦ ᓄᑖᓄᑦ ᑐᔅᓯᕋᐅᑎᓕᐅᖅᑐᓄᑦ ᐊᒻᒪ ᐃᓚᒋᔭᐅᔪᓄᑦ. ᐊᑕᐅᓯᖅ ᓇᓗᓇᐃᕋᔅᓴᐅᔪᖅ ᐊᓯᔾᔨᖅᑐᖅ 

ᐱᔾᔪᑎᖃᖅᑐᓂᑦ ᐃᓚᒋᔭᐅᓂᕐᒧᑦ ᑮᓇᐅᔭᓕᐊᓂᑦ ᐃᖏᕋᓂᖓ ᐊᖏᔪᒥᑦ ᖁᕝᕙᕆᐊᖅᓯᒪᔪᑦ ᐊᒥᓲᓂᖏᓐᓄᑦ 

ᑐᓂᔭᐅᔪᑦ ᑭᓪᓕᖃᖅᑎᑕᐅᔪᑦ ᒪᓕᒐᓕᕆᔨᓐᓇᕐᓗᑎ ᓇᓗᓇᐃᒃᑯᑕᓂᑦ (RAC) - ᖁᕝᕙᕆᐊᕐᓂᖃᖅᑐᑦ 33 RACs 

ᐅᕙᓐᖓᑦ 2021 ᑲᑎᑦᑐᒋᑦ 89 RACs.  ᓇᓗᓇᐃᒡᒐᓇᖅᑐᖅ ᒫᓐᓇᐅᔪᒥᑦ ᑖᓐᓇ ᐊᑕᐅᓯᑑᒻᒪᖔᖅ 

ᑭᓪᓕᓯᓂᐊᖅᑕᐅᓯᒪᔪᖅ ᐅᕝᕙᓘᓐᓃᑦ ᓄᑖᑦ ᐊᓯᔾᔨᖃᑦᑕᖅᑐᑦ ᖃᐅᔨᓴᖃᑦᑕᕆᐊᖃᖅᑕᕗᑦ ᑎᒥᐅᑉ ᐃᓗᐊᓂ 

ᐃᓱᒪᒋᔭᐅᔪᓂᑦ ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᖏᑦ ᐅᕙᖓ ᐱᖃᓯᐅᑎᓪᓗᖓ, 

ᖏᓕᐅᓪᓗᖓ ᑎᑎᕋᖅᑎᒧᑦ ᐱᔪᓐᓇᐅᑎᖃᖅᑎᑕᐅᔪᖅ ᑐᓂᓯᓗᓂ RAC, ᑲᔪᓯᓯᒪᔪᑦ ᑎᑭᑦᑎᓂᖏᓐᓄᑦ 

ᐊᑐᐊᒐᖏᓐᓂ ᐱᔨᑦᑎᖅᑕᓄᑦ. ᑭᐅᓪᓗᒍ ᖁᕝᕙᐸᓪᓕᐊᔪᑦ ᐃᖏᕋᓂᖏᑦ ᑐᔅᓯᕋᐅᑎᓕᐅᖅᑐᑦ,  ᑕᕝᕗᖓᑦᑕᐅᑎᒋ 

ᐊᑦᑐᐊᓂᖃᖅᑐᑦ ᖁᕝᕙᕆᐊᖅᑐᓄᑦ ᐊᒥᓱᓂᖏᓐᓄᑦ ᐃᓚᒋᔭᐅᔪᓄᑦ ᐊᒻᒪ RACs, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

info@lawsociety.nu.ca ᖃᕋᓴᐅᔭᒃᑯᑦ ᑐᕌᕈᑎᖓ ᓇᓗᓇᐃᖅᑕᐅᓯᒪᓂᖃᖅᑐᓂ ᓯᓚᑖᓂ ᑐᓴᒪᔾᔪᑎᓕᕆᓂᕐᒧᑦ 

ᐃᑲᔪᖅᑕᐅᓂᕐᒧᑦ ᐊᒻᒪ ᐱᓕᕆᑎᑦᑎᑲᓐᓂᓚᐅᖅᑐᑦ ᐃᕐᖏᓐᓈᕈᑎᒃᑯᑦ ᖃᕋᓴᐅᔭᓕᕆᔾᔪᑎᓂᑦ ᐊᒻᒪ 

ᓄᑕᐅᓐᑎᑦᑎᓂᕐᒧᑦ ᓇᓖᕌᕋᔅᓴᐃᑦ ᓯᕗᓂᐊᒍᑦ ᐅᖃᐅᓯᐅᓯᒪᔪᑦ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᒋᐊᖅᑎᑦᑎᓚᐅᕐᒥᔪᑦ ᓇᓗᓇᐃᖅᑕᐅᓯᒪᔪᒥᑦ ᖃᕋᓴᐅᔭᒃᑯᑦ ᑐᕌᕈᑎᖓᓂ ᓈᒻᒪᓴᖏᒍᑕᐅᔪᓄᑦ ᐊᑦᑐᐊᓂᓕᓐᓄᑦ 

ᐃᓗᐊᓂ ᐅᖃᖅᓯᒪᔭᖏᓐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓇᓱᐊᖅᑕᖏᓐᓂ ᑎᑭᑦᑎᓗᑎ ᑲᓇᑕᒥ 

ᓈᒻᒪᓴᖏᒍᑕᐅᔪᓄᑦ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᐊᑐᐊᒐᐃᑦ.  

 

• 2022 ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᐃᓚᖏᓐᓂ ᐃᓱᒫᓘᑕᐅᔪᓐᓇᖅᑐᑦ ᐱᔾᔪᑎᒋᓪᓗᒍ 

ᐊᑐᓗᐊᓂᕐᒧᑦ ᐊᑐᖅᑕᐅᒐᔪᑦᑐᓂ (ᐊᐅᓚᓂᖏᓐᓄᑦ) ᑮᓇᐅᔭᐃᑦ. ᑭᓯᐊᓂᓕ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐊᑕᖏᓕᒫᖅᑐᒍ ᐱᐅᔫᓯᒪᔪᑦ ᐊᒻᒪ ᐊᔾᔨᒌᓐᓂᖃᖅᑐᑎᑦ ᐱᓕᕆᖃᑦᑕᖅᓯᒪᔭᖏᑦ ᑎᑎᕋᖅᑕᐅᓯᒪᔪᑦ ᖁᓕᑦ 

ᑕᓪᓕᒪᓪᓗ ᐊᕐᕌᒎᓕᖅᑐᓂᑦ ᐱᔾᔪᑎᖃᖅᑐᓄᑦ ᐊᑐᖅᑕᐅᒐᔪᑦᑐᑦ (ᐊᐅᓚᓂᖏᓐᓄᑦ) ᑮᓇᐅᔭᐃᑦ. ᒪᕐᕉᓐᓂᒃ 

ᐊᕐᕋᒎᓕᖅᑑᓐᓂᒃ, ᐊᐅᓚᓂᖏᓐᓄᑦ ᐊᒻᒪ ᒪᓕᑦᑕᐅᔭᕆᐊᓕᓐᓄᑦ ᑐᓐᖓᓂᖃᖅᑐᑦ ᑮᓇᐅᔭᖅᑐᕈᑏᑦ 

ᓇᓗᓇᐃᖅᑕᐅᔪᓐᓇᖅᑐᑦ, ᐊᑕᐅᓯᐅᓗᓂ, ᐊᑕᐅᓯᐊᖅᑐᓂ ᑮᓇᐅᔭᖅᑐᕈᑎᐅᔪᖅ ᐅᕝᕙᓘᓐᓃᑦ 

ᐱᐅᓯᑎᒋᐊᖅᑕᐅᔭᕆᐊᖃᖅᑐᓄᑦ, ᐊᒻᒪ ᐊᐃᑉᐸᖓᓂ, ᑮᓇᐅᔭᖅᑐᕈᑏᑦ ᑕᕝᕗᖓᑦᑕᐅᑎᒋ ᐊᑦᑐᐊᓂᓖᑦ 

ᒪᓕᑦᑕᐅᔭᕆᐊᓕᓐᓄᑦ ᑐᕌᒐᖏᓐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᐊᐅᓚᑦᑎᓂᐅᔪᖅ ᒪᓕᒐᖅ. 

ᑲᒪᒋᔭᖃᑦᑎᐊᓂᕐᒥᑦ ᐸᕐᓇᐃᓂᖅ ᖃᓄᐃᓘᕐᓂᖃᕐᓂᐅᔪᖅ ᐱᖃᓯᐅᔾᔨᔪᑦ ᐃᓱᒪᓕᐅᓂᕐᒧᑦ 

ᖁᕝᕙᕆᐊᖅᑕᐅᓂᖏᓐᓄᑦ ᐃᓚᒋᔭᐅᔾᔪᑎᓄᑦ ᐊᑭᖏᑦ 2023-ᒥ ᐊᕐᕌᒍᑕᒫᑦ ᐊᑐᖅᑐᔅᓴᓂᑦ ᐊᕐᕌᒍᓂᑦ ᑕᓪᓕᒪᓂᑦ    

ᒫᓐᓇᐅᔪᒥᑦ ᖃᓄᐃᓕᖓᓂᖃᖅᑎᓪᓗᒋᑦ. ᐃᓚᒍᑕᐅᔪᑦ ᑮᓇᐅᔭᓕᐊᑦ ᐱᔪᓐᓇᑎᑦᑎᓂᐊᖅᑐᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂ ᑎᑭᑦᑎᓗᑎ ᖁᕝᕙᕆᐊᕐᓂᐅᒐᔪᑦᑐᑦ ᐊᑭᖏᓐᓄᑦ ᐊᐅᓚᓂᖏᓐᓄᑦ (ᐊᕐᕌᒍᑕᒫᑦ ᐊᑐᖅᑐᐊᓂᕐᒧᑦ 

ᖁᕝᕙᕆᐊᖅᑐᑦ, ᖁᕝᕙᕆᐊᖅᑐᑦ ᑮᓇᐅᔭᖅᑕᖑᕙᑦᑐᓄᑦ ᐊᑭᓕᕆᐊᓖᑦ, ᒫᓐᓇᐅᔪᒥᑦ ᐱᑕᖃᕆᐊᖃᖅᑎᑕᐅᔪᖅ 

ᐃᕐᖏᓐᓈᕈᑎᒃᑯᑦ ᐊᑦᑕᓇᐃᖅᓯᒪᓂᕐᒧᑦ ᓇᓪᓕᐅᒃᑯᒫᓄᑦ ᐊᒻᒪ ᐊᑦᑐᐊᓂᓖᑦ ᐱᑕᖃᕆᐊᖃᖅᑐᑦ ᐃᓕᓐᓂᐊᓂᕐᒧᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᓕᒫᖏᓐᓄᑦ, ᐊᓯᖏᓪ), ᐃᖅᑲᓇᐃᔭᖅᑎᑖᕐᓗᑎ ᑕᕝᕗᖓᑦᑕᐅᑎᒋ  

ᐃᑲᔪᕐᓂᐊᖅᑐᒥ ᐃᖅᑲᓇᐃᔮᖑᔪᓂᑦ ᐊᔾᔨᒌᖏᑦᑐᓂᑦ ᑲᑎᒪᔨᕋᓛᖑᑲᐃᓐᓇᖅᑐᓂᑦ ᐱᖃᓯᐅᑎᓪᓗᑎ ᐃᑲᔪᓂᕐᒧᑦ 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᓄᑦ ᓴᖅᑭᐸᓪᓕᐊᔪᑦ ᐊᑐᓕᖁᔭᐅᔪᓂᑦ ᓄᓇᕗᒻᒥ ᒪᓕᒐᐃᑦ ᖃᐅᔨᓴᖅᑕᐅᓂᖏᓐᓄᑦ 

ᐊᔭᐅᖅᓯᒋᐊᖅᑏᑦ ᐊᒻᒪ ᐊᐅᓚᓗᒍ ᐊᒻᒪ ᑐᓂᓯᓗᓂ ᐊᑐᐊᒐᕐᓄᑦ ᐊᒻᒪ ᒪᓕᑦᑕᐅᔭᕆᐊᓕᓐᓄᑦ ᑐᓐᖓᓂᖃᖅᑐᑦ 

ᐱᓕᕆᐊᑦ ᓯᕗᓂᐊᒍᑦ ᐅᖃᐅᓯᐅᓯᒪᔪᑦ.  

 

• ᑲᔪᓯᑎᑦᑎᔪᑦ ᐱᑕᖃᖅᑎᑦᑎᓗᑎ ᑲᔪᓯᑎᑕᐅᓂᖓ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᖅ ᖃᓄᐃᓘᖅᑕᐅᔪᑦ 

ᐊᑭᖃᖏᓪᓗᒋᑦ ᐃᓚᒋᔭᐅᔪᓄᑦ. ᐊᑕᖏᖅᑐᑎᑦ ᓂᐱᓕᐅᖅᑕᐅᓯᒪᔪᑦ ᒫᓐᓇ ᐊᑐᐃᓐᓇᐅᓕᖅᑐᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ YouTube ᐊᒻᒪ ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᖓᒍᑦ. ᖁᕕᐊᓱᑦᑐᒍᑦ ᑐᓂᓯᔪᓐᓇᕐᓗᑕ 

ᐊᒥᓱᒐᓚᓐᓂᑦ CLE ᖃᓄᐃᓘᖅᑕᐅᔪᓂᑦ ᐊᑦᑐᐊᓂᓕᓐᓄᑦ ᐱᖅᑯᓄᑦ ᐱᔪᓐᓇᕐᓂᖃᓂᕐᒧᑦ ᑕᑯᓐᓇᖅᑕᖏᑎᒍᑦ 

ᐊᔾᔨᒌᑦᑎᑦᑎᓂᕐᒥᑦ, ᐊᔾᔨᒌᖏᑦᑑᑎᓂᑦ ᐊᒻᒪ ᐃᓚᓕᐅᔾᔭᐅᑎᑦᑎᓂᕐᒥᑦ.  

 

• ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᓂᓪᓗᐊᑕᖃᓚᐅᖅᑐᑦ ᑲᓱᖅᑎᑕᐅᓪᓗᓂ ᐱᑕᖃᖏᓐᓂᕆᔭᖏᓐᓂ 

ᐃᓄᓐᓄᑦ ᐊᒻᒪ ᐃᓚᖏᓐᓄᑦ ᐱᑎᑕᐅᔪᓐᓇᖏᑦᑐᑦ ᐃᑲᔪᖅᑕᐅᓂᕐᒧᑦ ᑎᑎᕋᖅᓯᓗᑎ ᑭᒡᒐᖅᑐᐃᓗᑎ ᓇᒻᒥᓂᖏᓐᓂ 

ᐱᔪᓐᓇᐅᑎᖃᖅᑐᓂᑦ ᐅᕝᕙᓘᓐᓃᑦ ᐱᔪᓐᓇᐅᑎᖓ ᒪᓕᒐᓕᕆᔨ ᐱᔾᔪᑎᖃᓐᖅᑐᑦ 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᓄᑦ ᐊᖏᕈᑎ. ᐊᑕᓯᖏᓕᒫᖅᑐᒍ ᐊᑭᖓ ᖁᑦᑎᓂᖅᓴᐅᓚᐅᖅᑐᖅ 

ᓂᕆᐅᒋᔭᐅᓚᐅᖅᑐᓂᑦ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓕᓴᖅᓯᔪᒪᔪᑦ ᐃᓚᒋᔭᐅᔪᓂᑦ 

ᐃᓚᒋᔭᐅᖃᑕᐅᓚᐅᖅᑐᑦ ᐱᓇᓱᐊᖅᑕᐅᔪᓂᑦ ᐱᑕᖃᖅᑎᑦᑎᓚᐅᖅᑐᑦ ᐊᖏᔪᒥ ᐃᑲᕋᓂᑦ. ᐊᑕᖏᓕᒫᖅᑐᒍ, 

ᐱᓕᕆᔭᐅᔪᖅ ᐱᑕᖃᕈᓐᓇᕋᔭᓚᐅᖏᑦᑐᖅ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒧᑦ ᓄᓇᕗᒻᒥ  ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ.   

   

• ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᓐᖓᓂᖃᖅᑐᑦ ᑲᔪᖏᖅᓯᒪᔪᓂᑦ ᐃᑲᔪᑐᐃᓐᓇᖅᑐᓂᑦ ᑐᓂᓯᖃᑦᑕᖅᑐᑦ 

ᖃᐅᔨᒪᔭᖏᓐᓂ ᐊᒻᒪ ᐊᔪᖏᓐᓂᖏᓐᓂ ᐃᑲᔪᖅᑐᑎ ᐅᕙᑦᑎᓐᓂ ᑎᑭᑦᑎᓗᑕ ᐅᕙᒍᑦ ᑐᕌᒐᖏᓐᓂ. ᐃᓚᒋᐊᕐᓗᒍ 

ᐱᒻᒪᕆᐅᔪᑦ ᐃᖅᑲᓇᐃᔮᖑᓯᒪᔪᑦ ᐃᔅᓯᕙᐅᑕᕐᓄᑦ ᐊᒻᒪ ᐃᓚᒋᔭᐅᔪᓄᑦ ᑲᑎᒪᔨᕋᓛᖑᑲᐃᓐᓇᖅᑐᓂᑦ, ᐊᒻᒪ 

ᐊᒥᓱᒐᒪᐃᑦ ᐃᓚᒋᔭᐅᔪᑦ ᐃᑲᔪᑐᐃᓐᓇᖃᑦᑕᖅᑐᑦ ᑭᒡᒐᖅᑐᐃᓗᑎ ᐅᕙᒍᑦ ᒪᓕᒐᖃᕐᑯᖓᓂ ᐊᒻᒪ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐊᔾᔨᒌᖏᑦᑐᓂᑦ ᐱᔪᓐᓇᕐᓂᖏᓐᓄᑦ:  

•  

- ᔫᓕ ᕕᐊᑦᐳᑦ, ᒡᒐᖅᑐᐃᔪᖅ ᒪᓕᒐᓕᕆᓂᕐᒧᑦ ᐱᔨᑦᑎᖅᑕᐅᔪᓄ ᑲᑎᒪᔨᓄᑦ ᓄᓇᕗᒻᒥ;  

- ᕕᒃᑑᕆᔭ ᐱᐅᕆ ᐊᒻᒪ ᒍᓘᕆᔭ ᓵᖕ, ᑭᒡᒐᖅᑐᐃᔫᒃ ᐱᔭᔅᓴᐅᓂᖏᓐᓄᑦ ᒪᓕᒐᓕᕆᓂᕐᒧᑦ ᑎᑎᕋᖅᓯᒪᔪᓂᑦ;  

- ᓯᐅᕋ ᓴᐃᐴᑦ, ᑲᑎᒪᔨᓂ ᐃᓚᒋᔭᐅᔪᖅ ᑲᑐᔾᔨᖃᑎᒌᖓ ᒪᓕᒐᓕᕆᓂᕐᒧᑦ ᑎᒥᐅᔪᓄᑦ ᑲᓇᑕᒥ (FLSC) 

ᑎᑭᒐᓱᐊᕐᓂᖓᓄᑦ ᐅᑦᑑᕆᐱᕆ 2022, ᐊᒻᒪ ᒫᒃ ᒫᓯ ᑭᖑᕕᓚᐅᖅᑐᖅ ᓯᐅᕋ ᓴᐃᐳᑦᒥᑦ ᓅᕕᐱᕆᒥ; ᐊᒻᒪ  

- ᓂᑯᓚᐃ ᓯᑦᒪᓐ, ᓄᓇᕗᒻᒧᑦ ᑭᒡᒐᖅᑐᐃᔪᖅ ᐊᑐᖅᑕᐅᔪᓐᓇᖅᑐᓂᑦ ᐱᓕᕆᖃᑎᒌᓐᓂᕐᒧᑦ 

ᓇᓗᓇᐃᒃᑯᑕᓄᑦ ᑎᒥᖓᑦ (FLSC); 

• ᒪᑐᐃᖓᔪᒥᑦ ᐊᑐᐊᒐᕗᑦ ᐱᔪᓐᓇᑎᑦᑎᔪᑦ ᑭᒃᑯᑐᐃᓐᓇᕐᓂ ᐱᔭᕆᐊᖃᖅᑐᓂᑦ ᑐᑭᓯᒋᐊᕈᑎᓂᑦ ᐅᕝᕙᓘᓐᓃᑦ 

ᐃᑲᔪᖅᑕᐅᓂᕐᒧᑦ ᕿᓂᕐᕕᒋᓗᒍ ᐊᑐᖅᑕᐅᔪᖅ, ᐱᖃᓯᐅᑎᓪᓗᑎ ᐃᓐᓇᑐᖃᐃᑦ, ᑐᓐᖓᓱᑦᑎᑕᐅᓗᑎ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᐅᕙᓐᓄᑦ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᑕᖃᖅᑎᑎᓐᓇᖅᑐᑦ ᐱᔨᑦᑎᖅᑕᖏᓐᓂ ᖃᓪᓗᓈᑎᑐᑦ, ᐃᓄᒃᑎᑐᑦ ᐊᒻᒪ ᐅᐃᕕᑎᑐᑦ. ᐱᓇᓱᐊᕐᓂᕆᔭᕗᑦ 

ᐱᑕᖃᖅᑎᑦᑎᓗᑕ ᐃᓄᓐᓂᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐊᒻᒪ ᑐᑭᓯᒋᐊᕈᑎᓂᑦ ᐅᑯᑎᒎᓇ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᔭᔅᓴᐅᓂᖏᓐᓄᑦ ᒪᓕᒐᓕᕆᓂᕐᒧᑦ ᐱᓕᕆᐊᓄᑦ ᓇᓗᓴᐃᖅᓯᓯᒪᔪᑦ ᐱᐅᔫᓪᓗᑎ 

ᓴᖅᑭᖅᑎᑕᐅᓯᒪᑦᑎᐊᖅᑐᓂᑦ ᑲᑎᓐᖓᔪᓂᑦ ᓄᓴᓄᓕᒫᒥ ᐊᒻᒪ ᖃᓪᓗᓈᑦ ᓄᓇᖓᓂ ᑲᑎᕝᕕᓪᓗᐊᑕᓂᑦ 

ᑎᑭᑦᑎᑎᐊᓂᖅᓴᐅᓗᑕ ᐱᔭᕆᐊᖃᖅᑕᖏᓐᓂ ᓄᓇᕗᒻᒥᐅᑕᐃᑦ. ᑲᔪᖏᖅᓴᐃᔪᑦ ᖃᓄᐃᓐᓂᕆᔭᖏᑦ 

ᑕᐃᒪᐃᒍᒍᓐᓇᕋᔭᒪᐅᖏᑦᑐᑦ ᐱᒻᒪᕆᐅᔪᒥᑦ ᐱᔨᓕᕆᖃᑎᖃᕐᓂᖏᑉᐸᑕ ᓲᕐᓗ ᐸᐅᒃ ᑯᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 

ᐊᒻᒪ ᑲᔪᖏᖅᓯᒪᓂᖏᓐᓄᑦ ᐊᒥᓱᒐᓚᓐᓂᑦ ᐃᓚᒋᔭᐅᔪᓂᑦ ᐃᑲᔪᖅᑐᑦ ᐊᒻᒪ ᑐᓂᓯᔪᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐱᔭᔅᓴᐅᓂᖏᓐᓄᑦ ᒪᓕᒐᓕᕆᓂᕐᒧᑦ ᐱᓕᕆᐊᒥᑦ. 

 

• ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖑᓪᓗᖓ, ᑲᔪᖏᖅᓯᒪᔪᖓ ᐃᖅᑲᓇᐃᔭᕐᕕᒻᒥ ᐊᕙᑎᖓ ᐱᑕᖃᖅᑎᑦᑎᓗᓂ 

ᐱᕕᔅᓴᐅᔪᓐᓇᖅᑐᓂᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓂᕐᒧᑦ ᐊᒻᒪ ᖃᓄᖅᑑᕋᔅᓴᓂ ᐃᑲᒧᕐᓂᖃᖅᑐᐃᓐᓇᐃᑦ 

ᖃᓄᐃᖏᑎᐊᖅᑐᒧᑦ, ᐱᐅᔪᒧᑦ ᐊᒻᒪ ᐃᑉᐱᖑᓱᑦᑎᐊᖅᑐᒧᑦ ᐊᕙᑎᖓᓂ. ᖁᔭᓖᓐᓇᖅᑐᖓ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᖏᓐᓂ ᐊᒻᒪ ᐊᒥᓱᓂᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ. ᐊᑐᓂ 

ᐱᓕᕆᓂᖃᖅᑐᐃᓐᓇᐃᑦ ᐱᒻᒪᕆᐅᔪᒥᑦ ᐊᑕᖏᓕᒫᖅᑐᒍ ᐊᐅᓚᓂᖓᓄᑦ ᐊᒻᒪ ᑐᓂᓯᓪᓗᑎ ᐊᓪᓚᕕᕗᑦ 

ᑐᓐᖓᓇᖅᑐᒥᑦ ᐊᕙᑎᖃᖅᑎᑎᓪᓗᑎ. ᐊᑎᐅᓪ, ᐋᓕᑦᓵᓐᑐᖃᐃ, ᕘᕐᑎᓈᓐ, ᓄᕌᓐᓱᐊ, ᕗᕌᓐᑦᓯᐅ, ᔫᓕ, ᑭᔅᕋ, ᓖᓴ, 

ᓈᓐᓯ, ᕋᐃᑦᓱ ᐊᒻᒪ ᕉᒥ.        

 

ᖁᕕᐊᓇᖅᑑᓯᒪᔪᖅ ᐃᑲᔪᖅᑐᒋᑦ 2022-23 ᓯᕗᓕᖅᑏᑦ ᐃᓚᒋᔭᐅᔪᑦ. ᐊᒥᓱᒐᓚᐃᑦ ᐱᓕᕆᐊᖑᒋᐊᓖᑦ ᐊᒻᒪ ᐱᓕᕆᐊᑦ 

ᐱᔭᕇᖅᑕᐅᓚᐅᖅᑐᑦ ᐅᕝᕙᓘᓐᓃᑦ ᐊᖏᔪᒥᑦ ᓯᕗᒧᒋᐊᖅᓯᒪᔪᑦ ᐊᕐᕌᒎᓚᐅᖅᑐᒥᑦ. ᕿᓚᓈᖅᑐᖓ ᓯᔪᓂᔅᓴᒧᑦ 

ᓯᕗᒧᐊᖅᐸᓪᓕᐊᑎᓪᓗᑕ ᐊᒻᒪ ᖁᕕᐊᓱᑦᑐᖓ ᓯᕗᓕᖅᑎ ᐃᓄᓐᓄᑦ ᑭᒡᒐᖅᑐᐃᔨ, ᖁᕕᐊᓐ ᕙᓛᓂᒐᓐ, 

ᐃᓚᒋᔭᐅᖏᓐᓇᓂᐊᖅᑐᖅ ᓯᕗᓕᖅᑎᓂᑦ ᑐᖏᓕᖓᓂ ᐱᖓᓱᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᓯᒪᓂᖓ ᓇᓗᓇᐃᖅᑕᓯᔪᖅ 

2022−ᒥᑦ.    

 

ᑎᑎᕋᖅᑐᖅ, 

     

 


